
 

EXERCICIOS. ADECUACIÓN, COHERENCIA E COHESIÓN TEXTUAL 

1.- Reconstrúe o seguinte texto para que resulte coherente: 

a) deste período só se conservan en galego algunhas mostras literarias, escasas en canto ao número e 

pobres cualitativamente 

b) denominación que tamén adoita prolongarse ata o XVIII, aínda que neste século houbo características 

específicas que o individualizan dos anteriores 

c) a difícil situación pola que pasou a lingua galega durante os séculos XVI e XVII fixo que estes se 

coñezan coa denominación de séculos escuros 

d) mais non por iso houbo nesta etapa unha inxente producción literaria en castelán, ou en latín; non. 

e) o galego practicamente desaparecera como lingua escrita, polo que 

f) parece coma se os galegos, desposuídos do uso digno do seu propio idioma, fosen incapaces de se 

expresaren literariamente 

 

2.- Completa os enunciados coas preposicións e conxuncións necesarias para que ofreza 

coherencia: 

a) - Deitei a nena .................. creo que xa durmía .................. cheguei ao final do corredor .................. 

esta rapaciña queda durmida cunha facilidade pasmosa 

b) Díxenlle .................. ía facer algo para cear con el; .................. de que el nunca me convidara a min Eu 

non son rancoroso .................. dirixinme á cociña para comezar 

c) Comezaba a escurecer cando chegou; .................. case se pode dicir que era xa noite .................. el 

apareceu tan campante, a esas horas, despois de estar todo o día desaparecido, .................. se nada. 

d) Cando o pai o viu .................. do cariño que lle tiña, non puido evitar darlle unha labazada 

3.- Constrúe un texto ben cohesionado a partir das seguintes afirmacións: 

É de noite. O ladrón fuxiu do cárcere. Os gardas déronse conta de que o ladrón fuxiu do cárcere. Os 

gardas perseguiron o ladrón durante toda a madrugada. Os gardas rexistraron as estradas próximas. Os 

gardas falaron cos veciños. Os gardas apresaron o ladrón o día seguinte pola mañá. O ladrón foi 

descuberto preto da vía do tren. O ladrón estaba durmindo no momento en que foi encontrado polos 

gardas. 

 

4.- Partindo dos seguintes enunciados, elabora un texto coherente e ben cohesionado: 

a) O teixo común é unha árbore perennifolia do grupo das coníferas 

b) O nome científico do teixo común é Taxus baccata L. 

c) O teixo común pode acadar os dez metros de altura 

d) Todas as partes do teixo común conteñen principios velenosos 

e) Hai unha lenda negra en torno ao teixo 

f) A crenza de que o teixo era velenoso contribuíu ao retroceso do teixo 

g) O teixo é a árbore máis lonxeva das existentes en Galicia 

h) O teixo pode superar os dous mil anos de idade 

i) En Galicia non se encontran teixos moi vellos 

j) En Galicia destacan o teixo de Pondedeume e o teixo de Piornedo 

k) O teixo de Piornedo está datado en máis de setecentos anos 

l) O teixo de Pontedeume ten un diámetro de 130 cm. 

m) O teixo é apreciado pola excelente calidade da súa madeira 

n) Hai unha década descubriuse na cortiza do teixo unha substancia de uso farmacêutico 



 
5.- Enlaza os enunciados mediante conectores textuais 

a) Estudias. Fas os exercicios. Merendas. Podes ver a televisión. 

b) A fin de semana próxima irei visitar o meu irmán. Estarei pouco tempo. Non quero ser pesada. 

c) Acaba de saír unha nova revista sobre a música e a literatura bravú. A min non me gustan moito. Non 

me atraen moito estas novas tendencias. Vouna mercar para observar o fenómeno. 

d) Hai que estar ben informados para andar pola vida. A profesora dinos que debemos ler varios xornais e 

logo contrastar a información. 

6.- Reescribe, cambiando o rexistro  

a) O ancián ollaba atónito para a inmensidade líquida e glauca que viña morrer os seus pés 

b) Diagnostiqueille unha dor retroesternal con irradiación na rexión cubital esquerda, á parte dunha 

cefalalxia persistente 

c) Onde lle entramos ás birras? E logo a ver se soltades a guita, tíos, que xa sei que levades pasta gansa 

da fina e hai que comprar a lupanda e buscar un sitio chachi pa baixala 

d) É un preparado con acción notabelmente beneficiosa para a saúde en pacientes con procesos gripais. 

Resulta igualmente útil no tratamento sintomático das afeccións provocadas polo arrefriado. O ácido 

acetilsalicílico é eficaz como antipirético, analxésico e antiinflamatorio. Produce un alivio sintomático no 

tratamento da dor e da inflamación. Resulta inhibidor da agregación plaquetaria. 

e) Tela que ver, tío. Flipas por colores. Chámase Non marches sen min 2. Vai dun poli que lle secuestran 

a familia para facer chantaxe e pegar un pao nun banco moi importante. Mira, no medio da película vai 

o Van Dame e atópase co ghicho aquel, non sabes?, o mesmo que facía de malo en Mentiras 

perigosas, pois atópase con el no cuarto. Empeza alí a dar patadóns e tal e fai unha desfeita. 

 

7.- Corrixe as caídas de rexistro dos seguintes textos: 

a) Se eu fose un pintor excelente, pintaría unha paisaxe de verán cunha praia moi longa, detrás da cal 

habería unha montaña chea de flores. En realidade, eu non sei debuxar moi ben, pero despois dunha 

longa e fructífera aprendizaxe probabelmente conseguiría uns resultados guais 

b) Creo que o texto se está a referir á etapa dos séculos escuros, porque nesta época a penas había 

producción literaria en galego. E despois todo iso rematou e pasamos ao Rexurdimento, un 

movemento que supón unha revitalización da literatura e da lingua galegas 

c) Dificilmente podiamos esperar que a película superase a versión orixinal, xa consagrada como un 

clásico da cinematografía universal. Pero, cando menos, parecía que un proxecto cun equipo técnico 

tan solvente e un elenco de actores tan importante conseguirían uns resultados superiores a esta 

petardada monumental coa que nos están a tomar literalmente o pelo 

d)  Infórmase a todo aquel que infrinxir a prohibición de traspasar esta barreira que o camiño ao que dá 

acceso é privado e no contorno encóntranse cans soltos que poden resultar extremadamente 

perigosos para os intrusos. Se aínda así alguén pasa de obedecer o sinal, sáibase que hai cámaras en 

filmación continua e as gravacións serán empregadas para meter unha denuncia a quen sexa 

 

8.- A partir da información inicial, redacta tres textos que se adecúen á situación indicada. 

 

 

 

 

a) Cartel para pegar na rúa anunciando a próxima apertura e a festa de inauguración 

b) Mensaxe de texto ao móbil dunha amiga para informala e convencela para ir á festa  

c) Noticia xornalística informando do evento 

O teu mellor amigo Iván está a punto de abrir un local novo em Ordes: unha discoteca. Vaille chamar Superdisco 
Iván. Ten previsto abrir ao público o xoves 24 de setembro. Para chamar a atención da clientela e dos medios de 
comunicación en xeral, ten previsto organizar unha gran festa de apertura á que convidou xa á xente que lle pareceu 
máis oportuno. Haberá barra libre e un concerto de Los Piratas. El cre que vai ser o bombazo da temporada. 


